
Pupa, pupidda, pupetta 

 

Cu 'sti capiddi d'oru a caschettu, 

'sta vuccuzza duci 'nzuccarata, 

'st'ucchiuzzi di perli di mari, 

si 'na bedda fìmmina tutta d'amari. 

 

Si 'na meraviglia, ti taliu e mi pari  

'na pupa, 'na pupidda, 'na pupetta, 

ti mittissi 'mbrazza e ti facissi jucari 

nni 'sti labriceddi russi ti vulissi vasari. 

 

L'occhi e la vucca t'arridinu suli 

si la gioia di cu ti sta 'ntornu, 

iu, purtroppu nun sugnu prisenti 

mi basta taliàriti e restu cuntenti. 

 

Li fussiteddi quannu arridi 

su du fonti di vera biddizza, 

vasati cci nni dassi a tinchitè, 

finissi e po cuminciassi arrè. 

 

'St'occhiali Ray-Ban 

ti stannu comu 'na canzuna 

si ti li levi si senti la miludìa 

è musica divina, è sinfunìa. 

 

Mi piàcinu 'sti cammiseddi  

di sita nìuri trasparenti chi ti metti, 

e li nìuri calzi puru trasparenti 

sugnu sicuru ca li porti riggenti. 

 

'Sta scollatura bedda abbunnanti 

li me occhi vulissiru di veru taliari 

e pirciari puru chiddu chi nun si vidi 

nun pozzu stari cchiù fermu, mi cridi? 

 

Sugnu cummintu ca un jornu 

li me mani ti putissiru tuccàri, 

la me vucca ti putissi vasari 

li me vrazza ti putissiru abbrazzari. 

 

La porta di lu me cori  

pi tia è sempri aperta 

cci po tràsiri quannu vo,  

ccè lu veru amuri, stanni certa. 

